
ⴰⵙⵎⵏⵉⴷⴰⵙⵎⵏⵉⴷ
ⴷⴰ ⵉⵙⵙⵓⴼⵓⵖ ⵓⵙⵇⵇⵉⵎ ⴰⵏⴰⴼⵍⵍⴰ ⵏ ⵓⵙⴳⵎⵉ ⴷ ⵓⵙⵎⵓⵜⵜⴳ ⴷ ⵓⵔⵣⵣⵓ ⴰⵎⴰⵙⵙⴰⵏ ⵜⴰⵏⵏⴰⵢⵜ 
ⵏⵏⵙ ⴳ ⵓⵢⵏⵏⴰ ⵉⵣⴷⵉⵏ ⵙ ⵜⵓⵎⴰⵢⵜ ⵏ ⵓⵙⵏⵜⵉ ⵏ ⵉⵎⴰⵏⴰⵔⵏ ⵉⵙⴰⵖⵓⵍⵏ ⵏ ⵜⵙⵖⴰⵏ ⴷ ⵜⵙⵓⴳⴰⵔ ⵉⵥⵍⵉⵏ 
ⵙ ⵜⵎⴰⵡⵙⴰⵙⵜ ⵏ ⵓⵙⵍⵎⴷ ⴰⵎⴰⵜⵜⴰⵢ ⴷ ⵓⵔⵣⵣⵓ ⴰⵎⴰⵙⵙⴰⵏ ⴷ ⵓⵙⵏⵓⵍⴼⵓ, ⵙ ⵜⵎⵔⴰⵔⵓⵜ ⵉ 
ⵓⵙⵓⵜⵔ ⵏ ⵜⴰⵏⵏⴰⵢⵜ ⵙⴳ ⵖⵓⵔ ⵎⴰⵙⵙ ⴰⵙⵍⵡⴰⵢ ⵏ ⵜⵏⴱⴰⴹⵜ ⴳ ⵓⵣⵎⵣ ⵏ 22 ⵢⵏⵏⴰⵢⵔ 2025, 
ⵙ ⵓⵙⵡⵓⵔⵉ ⵏ ⵓⵢⵏⵏⴰ ⴷ ⵢⵉⵡⵉ ⵓⵙⵍⴳⵏ ⵓⵟⵟⵓⵏ 105.12. ⵜⵡⴰⵜⵙ ⵜⴰⵏⵏⴰⵢⵜ ⴰⴷ ⴰⵙⴱⵓⵖⵔ ⵏ 
ⵓⵙⵏⵜⵉ ⴷ ⵓⵙⵙⵏⵖⴷ ⵏ ⵜⵓⵎⴰⵢⵉⵏ ⵏⵏⵙ, ⴰⴼⴰⴷ ⴰⴷ ⵉⵙⵉⴷⵎⵔ ⵉ ⵓⵢⵏⵏⴰ ⴷ ⵢⵉⵡⵉ ⵓⵙⵍⴳⵏ-ⴰⵙⴰⵜⵉ 
ⵓⵟⵜⵓⵏ 51.17 ⴷ ⵉⵍⵓⴳⵏⵏ ⵉⵜⵜⵓⵙⵓⵜⵔⵏ ⴳ ⵜⵙⴰⵖⵓⵍⵉⵏ ⵜⵉⵣⵣⵓⵍⴰⵏⵉⵏ.

ⴰⵔ ⵉⵇⵇⴰⵔ ⴷⵉⵖ ⵓⵙⵇⵇⵉⵎ ⵉ ⵓⵙⵙⵓⵊⴷ ⵏ ⵉⵎⴰⵏⴰⵔⵏ ⵉⵙⴰⵖⵓⵍⵏ ⵏ ⵢⵙⵖⴰⵏ ⴷ ⵜⵙⵓⴳⴰⵔ ⴳ 
ⵓⵙⴰⵜⵉ ⴰⵎⴰⵜⴰⵢ ⵉⵎⵓⵏⵏ ⴷ ⵉⵎⵓⵙⵙⵜⵓⵢⵏ ⵏ ⵡⴰⵙⵙⴰ ⴷ ⵡⵉⵏ ⵉⵎⴰⵍ ⵏ ⵓⵏⴳⵔⴰⵡ ⵏ ⵜⴳⵎⵉ ⵜⴰⵏⴰⴼⵍⵍⴰ 
ⴷ ⵓⵔⵣⵣⵓ ⴰⵎⴰⵙⵙⴰⵏ ⴷ ⵓⵙⵏⵓⵍⴼⵓ, ⵉⵎⵓⵏ ⴷⵜⵓⵎⴰⵢⵉⵏ ⵢⴰⴹⵏ ⵏ ⵓⵏⴳⵔⴰⵡ ⴰⵏⴰⵎⵓⵔ ⵏ ⵓⵙⴳⵎⵉ ⴷ 
ⵓⵙⵎⵓⵜⵜⴳ ⴷ ⵓⵔⵣⵣⵓ ⴰⵎⴰⵙⵙⴰⵏ.

ⵢⵓⵜⴳ ⵓⵙⵇⵇⵉⵎ ⴳ ⵜⴰⵏⵏⴰⵢⵜ ⵏⵏⵙ ⵅⴼ ⵉⵙⴰⵖⵓⵍⵏ ⴷ ⵜⵎⵉⵜⴰⵔ ⴰⴷ:

1/	 ⵉⵍⵓⴳⵏⵏ ⵏ ⴷⴷⵓⵙⵜⵓⵔ ⵙ ⵉⵎⵥⵍⵉ ⴰⴳⵣⵣⵓⵎ 168 ⵏⵏⵙ, ⵏⵏⴰ ⴷ ⵢⵉⵡⵉⵏ ⵅⴼ ⵜⵍⴰⵍⵉⵜ ⵏ 
ⵓⵙⵇⵇⵉⵎ, ⴷ ⵉⵍⵓⴳⵏⵏ ⵏ ⵓⵙⴳⵓⵎ 154 ⴷ 155 ⵙⴳ ⵜⵡⵡⵓⵔⵜ ⵏ ⵜⵉⵏⵏⵓⴱⴹⴰ ⵉⵕⵡⴰⵏ;

2/	 ⴰⵙⵡⴰⵍⴰ ⴰⵎⵇⵔⴰⵏ ⵉⵍⵍⴰⵏ ⴳ ⵉⵏⴰⵡⵏ ⵉⴳⵍⴷⴰⵏⵏ, ⵙ ⵉⵎⵥⵍⵉ ⵡⵉⵏⵏⴰ ⵉⵍⵍⴰⵏ ⴳ ⵡⴰⵡⴰⵍ ⵏ ⵍⵄⵕⵛ 
ⵏ ⵓⵙⴳⴳⵯⴰⵙ 2019;

3/	 ⵙ ⵓⵢⵏⵏⴰ ⴷ ⵜⵉⵡⵉ ⵜⵓⵎⴰⵢⵜ ⵓⵟⵟⵓⵏ 37 ⵙⴳ ⵓⵙⵍⴳⵏ-ⴰⵙⴰⵜⵉ ⵓⵟⵟⵓⵏ 51.17;

4/	 ⵙ ⵓⵢⵏⵏⴰ ⵉⵍⵍⴰⵏ ⴳ ⵓⵙⵡⴰⵍⴰ ⵏ ⵜⴰⵏⵏⴰⵢⵜ ⵜⴰⵙⵟⵕⴰⵜⵉⵊⵉⵜ ⵏ ⵓⵙⵏⴰⵎⵍ 20152030-, ⵙ 
ⵉⵎⵥⵍⵉ ⴰⵢⵏⵏⴰ ⵉⵜⵜⵓⴱⴷⵔⵏ ⵅⴼ ⵓⵙⴰⵍⵉ ⵡⵉⵙⵙ ⵜⵥⴰ ⵉⵣⴷⵉⵏ ⵙ ⵓⵙⵎⴰⵢⵏⵓ ⵏ ⵜⴰⵣⵣⵓⵍⵉⵏ 
ⵏ ⵓⵙⵍⵎⴷ ⴷ ⵓⵙⵎⵓⵜⵜⴳ ⴷ ⵓⵙⵡⵓⴷⴷⵓ;

5/	 ⵉⵙⵖⵍⴰⴼ ⵏ ⵓⵙⵇⵇⵉⵎ ⵉⵥⵍⵉⵏ ⵙ ⵓⵣⵓⵔⵜ ⴰⵙⴳⵎⴰⵏ ⴰⵎⴰⵢⵏⵓ, ⵉⵇⵇⴰⵔ ⵉⵙ ⵏ ⵉⵇⵇⴰⵏ 
ⵓⵙⵜⵔⴰⵔ ⵏ ⵜⵎⵔⵙⴰⵍ ⵏ ⵓⵙⵍⵎⴷ ⴰⵏⴰⴼⵍⵍⴰ ⴰⴳⴷⵓⴷⴰⵏ ⴷ ⵡⵓⵙⵍⵉⴳ, ⴷ ⵜⵡⵓⵔⵉ ⵅⴼ 
ⵜⵏⴽⵔⴰ ⵏ ⵜⵕⵡⵉ ⵏⵏⵙⵏ;

6/	 ⵜⵉⵡⵓⵔⵉⵡⵉⵏ ⵏ ⵓⵙⵇⵇⵉⵎ ⵉⵣⴷⵉⵏ ⵙ ⵜⴰⵣⵣⵓⵍⵉⵏ ⵏ ⵓⵙⴳⵎⵉ ⴷ ⵓⵙⵍⵎⴷ ⴷ ⵓⵙⵎⵓⵜⵜⴳ ⴷ 
ⵓⵙⵡⵓⴷⴷⵓ;

7/	 ⴰⵎⵕⵚⵓⵎ ⵓⵟⵟⵓⵏ 2.23.545 ⵉⵣⴷⵉⵏ ⵙ ⵓⵏⴳⵔⴰⵡ ⴰⴷⵙⵍⴰⵏ ⵉⵥⵍⵉⵏ ⵙ ⵓⴳⵔⴰⵡ ⵏ 
ⵉⵙⵍⵎⴰⴷⵏ ⵉⵎⵔⵣⴰ ⴳ ⵓⵙⵍⵎⴷ ⴰⵏⴰⴼⵍⵍⴰ;

8/	 ⴰⵎⵕⵙⵓⵎ ⵓⵟⵟⵓⵏ 2.98.548 ⵉⵣⴷⵉⵏ ⵙ ⵓⵏⴳⵔⴰⵡ ⴰⴷⵙⵍⴰⵏ ⵉⵥⵍⵉⵏ ⵙ ⵓⴳⵔⴰⵡ ⵏ 
ⵉⵙⵍⵎⴰⴷⵏ ⵉⵎⵔⵣⴰ ⴳ ⵜⵙⵏⵉⵊⵊⵉⵜ ⴷ ⵜⵙⵏⵙⴼⴰⵔⵜ ⴷ ⵜⵙⵏⵉⵊⵊⵉⵜ ⵏ ⵜⵓⵖⵎⴰⵙ.

ⵜⴻⵜⵜⵓⵚⴽⴰ ⵜⴰⵏⵏⴰⵢⵜ ⴰⴷ ⵅⴼ ⴽⵕⴰⴹ ⵉⵙⴳⵓⵎⵏ ⵉⴷⵙⵍⴰⵏⵏ:

1.	 ⴰⵙⴳⵓⵎ ⴰⵎⵣⵡⴰⵔⵓ: ⴷⴰ ⵉⵙⵙⴼⵙⴰⵔ ⴰⵎⵏⴰⴹ ⴰⵎⴰⵜⴰⵢ ⵏⵏⴰ ⵉⵙⴰⵜⵉⵏ ⴰⵙⵏⵜⵉ ⵏ ⵜⴰⵏⵏⴰⵢⵜ ⴳ 
ⵓⵙⴼⴰⵡ ⵏ ⵓⵙⵏⴰⵎ ⴰⵎⴰⵜⴰⵢ.

2.	 ⴰⵙⴳⵓⵎ ⵡⵉⵙⵙ ⵙⵉⵏ: ⵢⵓⵎⴰ ⵜⴰⵏⵏⴰⵢⵉⵏ ⵙ ⵜⵏⵖⴷⵉ ⵅⴼ ⵓⵙⵏⵜⵉ ⵙ ⵓⵎⴰⵜⴰ, ⴷ ⵅⴼ ⵜⴰⵏⵏⴰⵢⵜ 
ⵜⴰⵙⵏⵉⵎⴰⵍⵜ, ⴷ ⵓⵥⵟⵟⴰ ⵏ ⵉⵎⴰⵏⴰⵔⵏ, ⵔⵏⵓ ⵢⴰⵙⵏ ⴰⵙⵎⵓⵜⵜⵔ ⵏ ⵉⵔⵎⵎⵓⵙⵏ.

3.	 ⴰⵙⴳⵓⵎ ⵡⵉⵙ ⴽⵕⴰⴹ: ⴷⴰ ⵉⵙⵙⵎⵏⵉⴷ ⵉⵙⵖⵍⴰⴼ ⵏ ⵓⵙⵇⵇⵉⵎ ⵉⵡⴰⵜⵙⵏ ⵉⵎⵙⴰⵙⴰ 
ⵏ ⵉⵎⴰⵏⴰⵔⵏ ⵉⵙⴰⵖⵓⵍⵏ ⴰⴽⴷ ⵜⵓⵎⴰⵢⵉⵏ ⵏ ⵓⵙⵍⴳⵏ-ⴰⵙⴰⵜⵉ ⵓⵟⵟⵓⵏ 51.17 ⴷ ⵉⵍⵓⴳⵏⵏ 
ⵉⴳⵔⴰⵖⵍⴰⵏⵏ ⵉⵣⴷⵉⵏ ⵉⴷⵙⵏ.

ⴰⵎⵏⴰⴹ ⵏ ⵓⵙⵎⴰⵔ ⵏ ⵓⵙⵏⵜⵉ ⵏ ⵜⴰⵏⵏⴰⵢⵜⴰⵎⵏⴰⴹ ⵏ ⵓⵙⵎⴰⵔ ⵏ ⵓⵙⵏⵜⵉ ⵏ ⵜⴰⵏⵏⴰⵢⵜ
ⵢⵓⴽⵣ ⵓⵙⵇⵇⵉⵎ ⵉⵙ ⵉⴳⴰ ⵓⵙⵎⴰⵔ ⵏ ⵉⵎⴰⵏⴰⵔⵏ ⵉⵙⴰⵖⵓⵍⵏ ⵏ ⵜⴰⵣⵣⵓⵍⵉⵏ ⴷ ⵜⵙⵓⴳⴰⵔ ⵉ ⵉⵙⴰⵜⵉⵏ 
ⵉⵙⴳⵎⴰⵏⵏ, ⴷ ⵡⵉⵏ ⵓⵙⵎⵓⵜⵜⴳ ⴷ ⵓⵙⵡⵓⴷⴷⵓ ⴷ ⵓⵔⵣⵣⵓ ⴰⵎⴰⵙⵙⴰⵏ, ⴷ ⵓⵙⵡⵓⵔⵉ ⵏ ⵉⵎⴰⵏⴰⵔⵏ 
ⴰⴷ, ⵉⵙ ⵉⴳⴰ ⴰⵙⵓⵔⵉⴼ ⴰⵅⴰⵜⴰⵔ ⴳ ⵜⵏⴽⵔⴰ ⵙ ⵜⵕⵡⵉ ⵜⴰⵣⵣⵓⵍⴰⵏⵜ ⵏ ⵉⵙⴰⵜⵉⵏ ⴰⴷ ⴷ ⵓⵙⵖⵓⴷⴰ 
ⵏ ⵜⵎⵔⵙⴰⵍ ⵜⵉⵙⴳⵎⴰⵏⵉⵏ ⴷ ⵜⵉⵏ ⵓⵙⵎⵓⵜⵜⴳ ⴷ ⵜⵕⵡⵉ ⵏ ⵜⵖⵓⵔⵉⵡⵉⵏ. ⵢⵓⵙⴰ ⴷ ⵓⵙⵏⵜⵉ ⵏ 
ⵉⵎⴰⵏⴰⵔⵏ ⵉⵙⴰⵖⵓⵍⵏ ⵏ ⵜⴰⵣⵣⵓⵍⵉⵏ ⴷ ⵉⵙⵎⵓⵜⵜⴳⵏ ⵉⵥⵍⵉⵏ ⵙ ⵉⵙⴰⵜⵉⵏ ⵏ ⵜⵎⴰⵡⴰⵙⵜ ⵏ ⵓⵙⵍⵎⴷ 
ⴰⵏⴰⴼⵍⵍⴰ ⴷ ⵓⵔⵣⵣⵓ ⴰⵎⴰⵙⵙⴰⵏ ⴷ ⵓⵙⵏⵓⵍⴼⵓ ⴳ ⵓⵎⵏⴰⴹ ⵉⵍⴰⵏ ⵜⵉⵎⵉⵜⴰⵔ ⴰⴷ: 

	• ⵜⴰⴷⵉⵏⴰⵎⵉⵜ ⵏ ⵓⵙⵏⴰⵎ ⵉⵡⴰⵜⵙⵏ ⴰⴷ ⵉⵍⵉⵏ ⵉⵎⴰⵙⵙⵏ ⵉⵜⵔⴰⵔⵏ ⵖⵓⵔ ⵓⵏⴳⵔⴰⵡ ⵏ ⵓⵙⵍⵎⴷ 
ⴰⵏⴰⴼⵍⵍⴰ ⵉ ⵓⵙⵡⵓⴷⴷⵓ ⵏ ⵉⵙⴰⴳⵎⵏ ⵉⵏⴼⴳⴰⵏⵏ, ⴰⴼⴰⴷ ⵉⵎⵓⵏ ⴷ ⵉⵎⵓⵜⵜⵓⵢⵏ ⵉⴽⴰⴷⵉⵎⵉⵢⵏ ⴷ 
ⵉⵎⴰⵙⵙⴰⵏⵏ ⴷ ⵉⵎⵙⵙⵓⴳⵓⵔⵏ ⵏ ⵢⵉⴳⵔ ⴰⴷ ⴰⵙⵓⵖⴰⵏ;

	• ⴰⵣⵣⴳⵉⵔ ⵏ ⵜⵓⵎⴰⵢⵉⵏ ⵏ ⵓⵙⵍⴳⵏ-ⴰⵙⴰⵜⵉ ⵓⵟⵟⵓⵏ 51.17, ⵙ ⵉⵎⵥⵍⵉ ⵜⵓⵎⴰⵢⵜ ⵜⵉⵙ 37 
ⵙⴳ ⴷⵉⴳⵙ, ⵏⵏⴰ ⵉⵡⴰⵜⵙⵏ ⴰⵙⵔⵓⵙ ⵏ ⵓⵙⴰⵜⵉ ⴰⵍⵓⴳⵏⴰⵏ ⵉⵡⴰⵜⵙⵏ ⴰⵙⵖⵓⴷⴰ ⵏ ⵓⵥⵟⵟⴰ ⴰⵙⵖⴰⵏ 
ⴷ ⵓⵙⵡⵓⴷⴷⵓ ⵏ ⵜⴰⵣⵣⵓⵍⵉⵏ ⴰⴳⵓⵏⵙ ⵏ ⵓⵏⴳⵔⴰⵡ;

	• ⴰⵙⵎⴰⵔ ⵏ ⵓⵙⵏⵜⵉ ⴰⵙⵍⴳⴰⵏ ⴰⵎⴰⵢⵏⵓ ⵉⵣⴷⵉⵏ ⵙ ⵓⵙⵍⵎⴷ ⴰⵏⴰⴼⵍⵍⴰ ⴷ ⵓⵔⵣⵣⵓ ⴷ ⵓⵙⵏⵓⵍⴼⵓ, ⴳ 
ⵓⴱⵔⵉⴷ ⵏ ⵓⵙⵎⴰⵢⵏⵓ ⵏ ⵓⵏⴳⵔⴰⵡ ⴰⴷ ⴷ ⵜⵏⴽⵔⴰ ⵙⴻⵙ, ⴷ ⵓⵙⵔⵓⵙ ⵏ ⵉⵍⵓⴳⵏⵏ ⵏⵏⴰ ⵉⵙⵙⴰⵜⵉⵢⵏ 
ⵉⵎⴰⵏⴰⵔⵏ ⵉⵙⴰⵖⵓⵍⵏ ⴳ ⵓⵙⵏⵜⵉ ⵏ ⵓⵙⵍⴳⵏ ⴰⵎⴰⵢⵏⵓ, ⵉⴳⴰⵏ ⵜⴰⵔⵙⵍⵜ ⴷ ⵡⴰⵜⵜⴰⴳ ⵏ ⵓⵙⴷⵓⵙ ⵏ 
ⵉⵎⴰⵏⴰⵔⵏ ⴰⴷ ⴰⴼⴰⴷ ⴳⵏ ⵜⵉⵔⵙⴰⵍ ⵜⵉⵙⵏⵎⴰⵍⴰⵢⵉⵏ ⴷ ⵜⵙⵍⴳⴰⵏⵉⵏ ⴳ ⵓⵙⵡⵓⴷⴷⵓ ⵏ ⵉⵙⴰⴳⵎⵏ 
ⵉⵏⴼⴳⴰⵏⵏ.

ⵙ ⵓⵢⴰⴷ, ⴷⴰ ⵉⵜⵜⴰⵏⵏⴰⵢ ⵓⵙⵇⵇⵉⵎ ⵉⵙ ⵏ ⵉⵇⵇⴰⵏ ⴰⴷ ⵢⵉⵍⵉ ⵓⵙⵎⴰⵔ ⵏ ⵉⵎⴰⵏⴰⵔⵏ ⵉⵙⴰⵖⵓⵍⵏ 
ⴰⴷ ⴳ ⵓⵎⵏⴰⴹ ⵏ ⵓⵙⵏⴰⵎ ⴰⵎⴰⵜⴰⵢ, ⵢⵓⴽⵣⵏ ⴽⵉⴳⴰⵏ ⵏ ⵉⵣⵓⵛⵛⵍⵏ ⵉⵍⵍⴰⵏ ⴳ ⵓⵙⵍⴳⵏ-ⴰⵙⴰⵜⵉ ⵓⵟⵜⵓⵏ 
51.17, ⵢⴰⴽⵣ ⴰⵎⵙⴰⵙⴰ ⵉⵍⵍⴰⵏ ⴳⵔ ⴽⵉⴳⴰⵏ ⵏ ⵜⵓⵎⴰⵢⵉⵏ ⵏⵏⵙ.

ⵙ ⵓⵢⴰⴷ, ⴷⴰ ⵉⵜⵜⴰⴷ ⵓⵙⵇⵇⵉⵎ ⵅⴼ ⵓⵙⵡⵓⵔⵉ ⵏ ⵉⵎⴰⵏⴰⵔⵏ ⵉⵙⴰⵖⵓⵍⵏ ⵏ ⵜⵙⵖⴰⵏ ⴷ ⵉⵙⵎⵓⵜⵜⴳⵏ 
ⵉⵖⵉⵢ ⴰⴷ ⵉⵜⵜⵓⵙⴽⵔ ⵙ ⵡⴰⵔ ⴰⵢⵏⵏⴰ ⴷ ⵓⵡⵉⵏⵜ ⵜⵓⵎⴰⵢⵉⵏ ⵏ ⵜⵡⵡⵓⵔⵜ ⵜⵉⵙⵙ ⵙⴹⵉⵙ 
ⵉⵣⴷⵉⵏ ⵙ ⵉⵙⴰⴳⵎⵏ ⵉⵏⴼⴰⴳⴰⵏⵏ ⴳ ⵓⵏⴳⵔⴰⵡ ⵏ ⵓⵙⴳⵎⵉ ⴷ ⵓⵙⵎⵓⵜⵜⴳ ⴷ ⵓⵔⵣⵣⵓ ⴰⵎⴰⵙⵙⴰⵏ, 
ⵉⵜⵜⵓⴱⴷⵔⵏ ⴳ ⵜⵓⵎⴰⵢⵉⵏ 36 ⴷ 38 ⴷ 39 ⵏ ⵓⵙⵍⴳⵏ-ⴰⵙⴰⵜⵉ ⵓⵟⵟⵓⵏ 51.17, ⴰⵛⴽⵓ:

	• ⵜⵉⵡⵉ ⴷ ⵜⵓⵎⴰⵢⵜ ⵜⵉⵙⵙ 36 ⵉⵙ ⵏ ⵉⵇⵇⴰⵏ ⵓⵙⵔⵓⵙ ⵏ ⵢⴰⵏ ⵓⵎⵏⵣⴰⵢ ⵏ ⵓⵙⵎⵙⴰⵙⴰ ⴳⵔ 
ⵉⵣⵔⴼⴰⵏ ⴷ ⵉⵣⵓⵛⵛⵍⵏ ⵉⵣⵣⵓⵍⴰⵏⵏ ⵙ ⵓⴱⵔⵉⴷ ⵏ ⵓⵙⵎⴰⵔ ⵏ ⵢⴰⵏ ⵓⵎⵇⵇⵓⵏ ⵏ ⵜⵖⴰⵔⵉⵡⵉⵏ 
ⵏ ⵜⴰⵣⵣⵓⵍⵉⵏ ⵏ ⵓⵙⴳⵎⵉ ⴷ ⵓⵙⵍⵎⴷ ⴷ ⵓⵙⵎⵓⵜⵜⴳ ⴷ ⵓⵔⵣⵣⵓ, ⵉⵙⵙⴰⵜⵉ ⵉ ⵜⵖⴰⵔⴰ 
ⵜⴰⵣⵣⵓⵍⴰⵏⵜ ⵉⵙⴷⵓⵙ ⴰⵣⵓⵛⵛⵍ ⴷ ⵜⵎⵙⵜⴳⴳⴰⵔⵜ;

	• ⵜⵉⵡⵉ ⴷ ⵜⵓⵎⴰⵢⵜ 38 ⵉⵙ ⵉⴳⴰ ⵓⵙⵎⵓⵜⵜⴳ ⴰⴷⵙⵍⴰⵏ ⵜⴰⴼⴰⴷⴰ ⵏ ⵡⴰⴷⴰⴼ ⵖⵔ ⵜⴰⵣⵣⵓⵍⵉⵏ 
ⴰⴷ;

	• ⴷⴰ ⵜⵜⴰⴷⴷ ⵜⵓⵎⴰⵢⵜ 39 ⵅⴼ ⵓⵣⵓⵛⵛⵍ ⵏ ⵓⵙⵎⵓⵜⵜⴳ ⴰⵙⵓⵍⴰⵏ ⴷ ⵓⵣⴷⴰⵢ ⵏⵏⵙ ⵙ ⵓⵙⵉⵍⵉ 
ⴷ ⵓⵙⵉⵜⴳ ⵏ ⵜⵡⵓⵔⵉ ⵙ ⵓⴱⵔⵉⴷ ⵏ ⵉⵏⵎⵎⴰⵍⵏ ⴷ ⵜⵙⵓⴳⴰⵔ ⵉⵖⵉⵢⵏ ⴰⴷ ⵉⵣⵣⵉⴳⵣ ⵙ ⴷⴰⵜ.

ⵜⴰⵏⵏⴰⵢⵉⵏ ⵙ ⵓⴼⵔⵓⵔⵉⵜⴰⵏⵏⴰⵢⵉⵏ ⵙ ⵓⴼⵔⵓⵔⵉ
ⵢⵓⵎⴰ ⵓⵙⵏⵜⵉ ⵏ ⵉⵎⴰⵏⴰⵔⵏ ⵉⵙⴰⵖⵓⵍⵏ, ⵏⵏⴰ ⵉⵜⵜⵓⴼⴽⴰⵏ ⵉ ⵓⵙⵇⵇⵉⵎ ⴰⴼⴰⴷ ⴷⵉⴳⵙ ⵢⵉⵏⵉ ⵜⴰⵏⵏⴰⵢⵜ 
ⵏⵏⵙ, ⴽⵕⴰⴹⵜ ⵜⴳⵔⴰⵡⵉⵏ ⵏ ⵉⵎⴰⵏⴰⵔⵏ ⴳ 570 ⵏ ⵜⴰⵙⵏⴰ, ⵜⵙⵎⵔ ⵜⵏⵜ ⵜⵎⴰⵡⴰⵙⵜ ⵏ ⵓⵙⵍⵎⴷ 
ⴰⵏⴰⴼⵍⵍⴰ ⴷ ⵓⵔⵣⵣⵓ ⴰⵎⴰⵙⵙⴰⵏ ⴷ ⵓⵙⵏⵓⵍⴼⵓ, ⵥⵍⵉⵏ ⵙ ⵜⵙⵖⴰⵏ ⴷ ⵜⵙⵓⴳⴰⵔ ⵏ ⵉⵙⴰⵜⵉⵢⵏ 
ⵉⵙⵡⵓⵔⵉⵏ ⴳ ⵜⵎⵙⵙⵓⴳⴰⵔ ⵜⵉⵏⴰⵎⵎⴰⵙⵉⵏ, ⴷ ⵉⵙⵍⵡⴰⵢⵏ ⵏ ⵜⵙⴷⴰⵡⵉⵏ ⴷ ⵜⵎⵔⵙⴰⵍ 
ⵜⵉⵎⵙⴷⴰⵡⵉⵏ, ⵙ ⵓⵙⵎⵓⵜⵜⵔ ⵏ 171 ⵏ ⵜⵔⵙⵓⵜⵉⵏ. ⵉⵣⴷⵉ ⵓⵙⵏⵜⵉ ⵏ ⵉⵎⴰⵏⴰⵔⵏ ⵉⵙⴰⵖⵓⵍⵏ 
ⵖⴰⵙ ⵙ ⵡⴰⵏⴰⵡ ⵏ ⵉⵙⴰⵜⵉⵢⵏ ⵉⵎⵙⵙⵓⴳⴰⵔ, ⴷⵉⴳⵙⵏ ⴰⵡⴷ ⵉⵎⵙⵜⴳⴳⴰⵔ ⵅⴼ ⵓⵙⵡⵓⴷⴷⵓ ⴷ 
ⴽⵉⴳⴰⵏ ⵏ ⵉⵣⵣⵓⵍⴰⵏⵏ ⵢⵓⴳⴳⴰⵏ ⵅⴼ ⵓⵎⵎⵣⴷⴰⵢ ⵏ ⵜⵡⵓⵔⵉⵡⵉⵏ, ⴷ ⵓⵙⵡⵓⴷⴷⵓ ⵏ ⵉⵙⴰⴳⵎⵏ ⵉⵏⴼⴳⴰⵏⵏ 
ⴷ ⵉⵥⵕⴼⴰⵏⵏ, ⴷ ⵓⵎⵢⴰⵡⴰⴹ ⴰⵎⵔⵙⴰⵍ.

ⵉⵙⵎⵏⵉⴷ ⵢⴰⴷ ⵓⵙⵇⵇⵉⵎ ⴽⵔⴰ ⵏ ⵜⴰⵏⵏⴰⵢⵉⵏ ⵏⵏⵙ ⵜⵓⴼⵔⵉⵔⵉⵏ ⵅⴼ ⵓⵙⵏⵜⵉ, ⵏⵖⵉⵢ ⴰⴷ ⵜⵏⵜ ⵏⴱⴹⵓ 
ⵅⴼ ⴽⵓⵥ ⵏ ⵡⴰⵏⴰⵡⵏ ⵉⴷⵙⵍⴰⵏⵏ:

ⵜⴰⵎⵣⵡⴰⵔⵓⵜ, ⵜⴰⵏⵏⴰⵢⵜ ⵉⵣⴷⵉⵏ ⵙ ⵡⴰⵔ ⴰⵙⵎⴰⵜⵉ ⴳ ⵓⵙⵡⵉⵔ ⵏ ⵉⵎⴰⵏⴰⵔⵏ ⵉⵙⴰⵖⵓⵍⵏ, ⴰⵛⴽⵓ 
ⵜⵣⴷⵉ ⵖⴰⵙ ⵙ ⵉⵙⴰⵜⵉⵢⵏ ⵉⵎⵙⵙⵓⴳⵓⵔⵏ ⴱⵍⴰ ⴰⴷ ⵜⵙⵎⵓⵏ ⵉⵙⴰⵜⵉⵢⵏ ⵉⴱⵉⴷⴰⵖⵓⵊⵉⵢⵏ, ⴷ 
ⵉⵙⴰⵜⵉⵢⵏ ⵏ ⵓⵔⵣⵣⵓ, ⴷ ⵉⵙⴰⵜⵉⵢⵏ ⵉⵎⴰⵙⵙⴰⵏⵏ ⴷ ⵉⵜⵉⵇⵏⵉⵢⵏ, ⴰⵢⴰ ⴷⴰ ⵉⵙⵏⴳⵣⴰ ⵙⴳ ⵜⵕⵡⵉ 
ⵏ ⵉⵎⴰⵙⵙ ⴰⵎⴰⵙⵙⴰⵏ ⵏⵏⵙ ⵉ ⵓⵙⵡⵓⴷⴷⵓ ⴷ ⵓⵙⵖⵉⵡⵙ ⴰⵙⵟⵕⴰⵜⵉⵊⵉ ⴰⵎⴰⵜⴰⵢ ⵏ ⵉⵙⴰⴳⵎⵏ 
ⵉⵏⴼⴳⴰⵏⵏ ⵉⵙⵡⵓⵔⵉⵏ ⴳ ⵢⵉⴳⵔ ⴰⴷ. ⴷⵉⵖ, ⵓⵔ ⵜⵜⵓⵚⴽⴰⵏ ⵉⵎⴰⵏⴰⵔⵏ ⴰⴷ ⵅⴼ ⵓⴷⵙⵍⴰⵏ ⵏ ⵜⴰⵡⵊⴰ 
ⵜⴰⵣⵣⵓⵍⴰⵏⵜ ⴷ ⵢⵉⴳⵔⴰⵏ ⵏ ⵓⵙⵎⵓⵙⵙ ⴰⵣⵣⵓⵍⴰⵏ, ⴰⵢⴰ ⵉⵖⵉⵢ ⴰⴷ ⵉⵙⵏⴱⵓⵜⵜⵍ ⵉⵡⴹ ⵖⵔ 
ⵉⵏⵖⵎⵉⵙⵏ ⴷ ⵓⵙⵙⵓⵀⵏ ⵏ ⵜⵡⵓⵔⵉⵡⵉⵏ ⵏ ⵓⵙⵡⵓⵔⵉ ⴷ ⵓⵙⵉⵜⴳ.

 ⵜⵉⵙ ⵙⵏⴰⵜ, ⵜⴰⵏⵏⴰⵢⵉⵏ ⵉⵥⵍⵉⵏ ⵙ ⵜⵎⵓⵖⵍⵉ ⵜⴰⵙⵏⵉⵎⴰⵍⵜ ⵉⵙⵏⵎⴰⵍⴰⵏ ⴰⵙⵏⵜⵉ ⵏ ⵉⵎⴰⵏⴰⵔⵏ, ⴰⵛⴽⵓ:

	• ⵓⵔ ⵢⵓⵎⴰ ⵓⵙⵏⵜⵉ ⵜⴰⵎⵓⵖⵍⵉ ⵜⴰⵙⵏⵉⵎⴰⵍⵜ ⵏ ⵓⵣⵣⵉⴳⵣ ⵏ ⵢⵉⴳⵔ ⴷ ⵓⵔ ⵉⴳⵍⵉ ⵙ ⵜⵣⴷⴳⵉ 
ⵜⵉⵙⵓⴳⴰⵔ ⵉⵜⵜⵓⵙⵓⵜⵔⵏ ⴷ ⵉⵙⵡⵉⵔⵏ ⵏⵏⵙⵏⵜ;

	• ⴰⴷⴷⵏ ⵉⵎⵏⴰⵔⵏ ⵉⵙⴰⵖⵓⵍⵏ ⵖⴰⵙ ⵅⴼ ⵜⵔⵙⵓⵜⵉⵏ ⵏ ⵜⵎⵙⵜⴳⴳⴰⵔⵜ ⵜⴰⵏⴰⴼⵍⴰ ⴱⴰⵍⴰ ⴰⴷ ⵜⵓⵎⴰ 
ⵉⵙⴰⵜⵉⵢⵏ ⵉⵙⴳⵎⴰⵏⵏ ⴷ ⵉⵎⵙⵙⵓⴳⵓⵔⵏ ⴷ ⵉⵜⵉⵇⵏⵉⵢⵏ ⵏⵖ ⵉⵙⵍⵎⴰⴷⵏ ⵉⵎⵔⵣⴰ, ⴰⵢⴰ ⵢⵉⵡⵉ 
ⵖⵔ ⴰⵏⵏⴳⵣⴰ ⵏ ⵉⵙⵎⴰⵍⵏ ⵉⵙⵖⵏⴰⵏⵏ ⵏ ⵜⵙⵓⴳⴰⵔ ⵉⵥⵍⵉⵏ ⵙ ⵡⴰⵏⴰⵡ ⴰⴷ;

	• ⵓⵔ ⵜⵉⵡⵉⴹ ⵜⵙⵏⵖⵍⵜ ⴰⴷ ⵏ ⵉⵎⴰⵏⴰⵔⵏ ⴰⴷ ⵜⵙⵎⵓⵏ ⵉⵖⴰⵔⴰⵙⵏ ⵏ ⵓⵙⵉⵍⵉ ⴰⵣⵣⵓⵍⴰⵏ ⴷ ⵓⴹⴼⴼⵓⵕ 
ⵏ ⵉⵎⵙⵖⴰⵏⵏ, ⴰⵢⴰ ⵉⵙⵙⴷⵉⵙ ⴰⵙⵓⴷⵙ ⵏ ⵓⵙⵡⵓⴷⴷⵓ ⵏ ⵉⵙⴰⴳⵎⵏ ⵉⵏⴼⴳⴰⵏⵏ ⴷ ⵜⵕⵡⵉ ⵏⵏⵙⵏ;

	• ⵉⵏⵏⴳⵣⴰ ⵓⵙⵏⵜⵉ ⴳ ⵜⵔⵙⴰⵍ ⵜⵉⵙⵏⵉⵎⴰⵍⵉⵏ ⵏ ⵓⵙⵡⵓⴷⴷⵓ ⵏ ⵜⵙⵖⴰⵏ ⴷ ⵜⵙⵓⴳⴰⵔ, ⴷ ⵉⵎⴰⵙⵙⵏ 
ⵉⵕⵡⴰⵏ ⵏ ⵓⵙⵖⴰⵏ ⴷ ⵓⵙⵎⵓⵜⵜⴳ ⴰⵙⵓⵍⴰⵏ ⴷ ⵓⵙⴰⵜⵉ ⵏ ⵉⵖⴰⵔⴰⵙⵏ ⵉⵣⵣⵓⵍⴰⵏⵏ ⵙ ⵓⵢⵏⵏⴰ ⵉⵏⵎⵏ ⴷ 
ⵉⵏⵎⵔⴰⵏ ⵏ ⵢⵉⴳⵔ;

	• ⵓⵔ ⵜⵜⵓⵥⵍⵉⵏⵜ ⵜⵙⵓⴳⴰⵔ ⴷ ⵉⵙⵡⵉⵔⵏ ⵏ ⵡⵓⵟⵓⴼ ⵏⵏⵙⵏⵜ ⵙ ⵜⵣⴷⴳⵉ, ⴰⵢⴰ ⵉⵙⵙⴷⵔⵉⵙ 
ⵙⴳ ⵓⵙⵡⵓⵔⵉ ⵏ ⵉⵎⴰⵏⴰⵔⵏ ⴳ ⵓⵙⴷⵓⵙ ⵏ ⵓⵏⴳⵔⴰⵡ ⵏ ⵓⵙⵜⴰⵍ ⴰⵣⴷⴳⴰⵏ, ⵔⵏⵓ ⵢⴰⵙ ⵉⵙ ⵓⵔ 
ⵜⵍⵍⵉ ⵢⴰⵜ ⵜⵎⵓⵖⵍⵉ ⵉ ⵉⵖⴰⵔⴰⵙⵏ ⵏ ⵓⵙⵙⵉⵍⵉ ⴷ ⵓⵙⵎⵓⵜⵜⵢ ⴰⵙⵖⵏⴰⵏ, ⴰⵢⴰ ⵔⴰⴷ ⵉⵙⵏⴱⵓⵜⵜⵍ 
ⵜⴰⵡⴰⴷⴰ ⵜⴰⵣⵣⵓⵍⴰⵏⵜ ⴳⵔ ⵉⵏⵎⵎⴰⵍⵏ ⵉⵎⵔⵙⴰⵍⵏ ⵙ ⴽⵕⴰⴹ;

	• ⵓⵔ ⵉⵙⵙⵓⵖⵏ ⵓⵙⵏⵜⵉ ⵙ ⵉⵍⵓⴳⵏⵏ ⴰⴽⴽⵯ ⵏ ⵓⵎⴰⵏⴰⵔ ⴰⵙⴰⵖⵓⵍ ⵏ ⵜⵡⵓⵔⵉⵡⵉⵏ ⴷ ⵜⵙⵓⴳⴰⵔ 
ⵉⵥⵍⵉⵏ ⵙ ⵜⵎⵙⵙⵓⴳⴰⵔ ⵜⵉⴳⴷⵓⴷⴰⵏⵉⵏ, ⴰⵛⴽⵓ ⵓⵔ ⵉⴼⴽⵉ ⵜⴰⵖⴹⴼⵜ ⵉ ⵉⵙⵏⵎⴰⵍⵏ ⵓⵏⵖⵉⴷⵏ 
ⵉ ⵜⵙⵓⴳⴰⵔ ⴷ ⵉⵙⵡⵉⵔⵏ ⵏ ⵡⵓⵟⵓⴼ ⵏⵏⵙⵏⵜ, ⵜⴰⵙⴳⴰ ⵏ ⵓⵙⵎⵏⵉⴷ ⵏⵏⵙ ⵉ ⵜⴽⴰⵔⴹⵉⵡⵉⵏ ⵙ 
ⵓⵙⵡⵉⵔ ⴰⵙⵖⵏⴰⵏ ⵓⵔ ⵉⴷ ⵙ ⵜⴰⵡⵊⴰ ⵜⴰⵣⵣⵓⵍⴰⵏⵜ, ⴰⵢⴰ ⴷⴰ ⵉⵙⵙⴷⵔⵉⵙ ⵙⴳ ⵓⵙⵡⵓⵔⵉ 
ⵏⵏⵙ ⴳ ⵓⵙⵡⵓⴷⴷⵓ ⵉⵕⵡⴰⵏ ⵏ ⵉⵙⴰⴳⵎⵏ ⵉⵏⴼⴳⴰⵏⵏ.

ⵜⵉⵙ ⴽⵕⴰⴹⵜ, ⵜⴰⵏⵏⴰⵢⵉⵏ ⵅⴼ ⵓⵥⵟⵟⴰ ⵏ ⵓⵙⵏⵜⵉ ⵏ ⵉⵎⴰⵏⴰⵔⵏ, ⵏⵥⵕⴰ ⴳ ⵓⵙⵏⵜⵉ ⵉⵙ:

	• ⴷ ⵢⵉⵡⵉ ⴽⵔⴰ ⵏ ⵉⵔⵎⵎⵓⵙⵏ ⴳⵔ ⵢⴰⵜ ⵜⴳⵍⴰⵎⵜ ⵏ ⵉⵣⴳⵣⴰⵍ ⴱⵍⴰ ⴰⴷ ⵜⵏ ⵉⴱⴷⵔ ⵏⵖ ⴰⴷ ⵜⵏ 
ⵉⵙⵡⵓⵔⵉ ⴳ ⵜⴽⴰⵕⴹⵉⵡⵉⵏ ⵏ ⵓⵙⵏⵎⵍ ⴰⵙⵖⵏⴰⵏ;

	• ⵉⵚⴽⴰ ⵅⴼ ⵓⵙⵏⵎⴰⵍⴰ ⴰⵥⴹⵡⴰⵏ ⵏ ⴷⵖⵉ ⵉ ⵢⵉⴳⵔ ⵉⴳ ⵜ ⴷ ⵜⵔⵙⵍⵜ ⵉ ⵜⵓⵚⴽⴰ ⵏ ⵜⵓⵎⴰⵢⵉⵏ ⵏ 
ⵉⵎⴰⵏⴰⵔⵏ ⵉⵙⴰⵖⵓⵍⵏ;

	• ⵓⵔ ⵉⵙⵙⵉⴽⵣ ⵜⴰⵖⴰⵔⴰⵙⵜ ⴷ ⵉⵎⴰⵙⵙⵏ ⵏ ⵓⵙⴷⵖⵉ ⵏ ⵉⵎⴰⵏⴰⵔⵏ ⵙ ⵓⵙⵜⵜⴼ ⵎⵇⵇⴰⵔ ⵉⵙⴰⵡⵍ 
ⵅⴼ ⵜⵉⵖⵉⵢⵜ ⵏⵏⵙⵏ ⵉ ⵓⵙⵜⵔⴰⵔ ⵙⴳ ⵖⵓⵔ ⵜⵎⵀⵍⴰ ⵏ ⵉⵙⴰⴳⵎⵏ ⵉⵏⴼⴳⴰⵏⵏ ⵏ ⵜⵎⴰⵡⴰⵙⵜ, ⴰⵢⴰ 
ⴷⴰ ⵉⵙⵙⴰⴽⵏ ⵉⵙ ⵖⵉⵢⵏ ⵉⵎⴰⵏⴰⵔⵏ ⴰⴷ ⵣⵣⵉⴳⵣⵏ ⵙ ⵓⵢⵏⵏⴰ ⴷ ⵉⵡⵉⵏ ⵉⵎⵓⵜⵜⵓⵢⵏ ⵉⵜⵉⵇⵏⵉⵢⵏ 
ⴷ ⵉⵎⵔⵙⴰⵍ.

ⵜⵉⵙ ⴽⵓⵥ, ⵜⴰⵏⵏⴰⵢⵉⵏ ⵅⴼ ⵜⵙⴳⴰ ⵜⴰⵔⵎⵎⵓⵙⵜ ⵉⵙⵙⴰⵜⵉⵏ ⴰⵙⵏⵜⵉ, ⵉⴷⴷⵖ:

	• ⵉⴱⴷⵔ ⵓⵙⵏⵜⵉ ⵏ ⵉⵎⴰⵏⴰⵔⵏ ⵉⵙⴰⵖⵓⵍⵏ ⵜⵉⵙⵓⴳⴰⵔ ⴷ ⵜⵓⵙⵙⵏⵉⵡⵉⵏ ⵉⵣⴷⵉⵏ ⵙ ⵜⴰⵔⵙⵓⵜⵉⵏ ⵏ 
ⵜⵎⵙⵜⴳⴳⴰⵔⵜ ⴱⵍⴰ ⴰⴷ ⵜⵏⵜ ⵉⵙⵙⵉⴽⵣ ⴰⵙⵡⵉⵔ ⵉⵜⵜⵓⵙⵓⵜⵔⵏ ⵏ ⵜⵓⵙⵙⵏⴰ ⵏⵏⵙⵏⵜ;

	• ⵓⵔ ⴱⴷⵉⵔⵏ ⵉⵎⴰⵏⴰⵔⵏ ⴰⵜⵉⴳ ⵏ ⵓⵎⵙⴰⵙⴰ ⵏ ⵉⵏⵎⵔⵉⵜⵏ ⵏ ⵉⵎⵙⵖⴰⵏ ⴷⴰⵜ ⵉⵙⵓⵜⵓⵔⵏ ⵏ ⵜⵡⵓⵔⵉ 
ⵜⴰⵣⵣⵓⵍⴰⵏⵜ ⴰⵛⴽⵓ ⵓⵔ ⵜⵜⵓⵢⴰⴽⵣⵏⵜ ⵜⵙⵓⴳⴰⵔ ⵉⵜⵜⵓⵙⵓⵜⵔⵏ;

	• ⵜⵜⵓⵙⵡⵓⵔⵉⵏⵜ ⵙⵏⴰⵜ ⵜⴳⵓⵔⵉⵡⵉⵏ ⵉⵎⵣⴰⵔⴰⵢⵏ: ⴰⵍⵓⴳ “Répertoire” ⴷ ⵓⵎⴰⵏⴰⵔ 
ⴰⵙⴰⵖⵓⵍ “Référentiel” ⵙ ⵢⴰⵜ ⵜⵖⴰⵔⴰⵙⵜ ⵓⵔ ⵉⵎⵙⴰⵙⴰⵏ ⵎⵇⵇⴰⵔ ⵉⵎⵣⴰⵔⴰⵢ ⵓⵏⴰⵎⴽ 
ⵏⵏⵙⵏⵜ;

	• ⵜⵜⵓⵙⴽⵔⵏⵜ ⵜⴽⴰⵕⴹⵉⵡⵉⵏ ⵏ ⵜⵙⵖⴰⵏ ⴰⴼⴰⴷ ⵉⵖⵉⵢⵏⵜ ⵉ ⵜⵎⵥⵍⵉ, ⴷ ⵜⵎⵔⴰⵔⵓⵜ ⵅⴼ ⵉⵎⵏⴰⴹⵏ 
ⵉⵥⵍⵉⵏ ⵙ ⴽⵉⴳⴰⵏ ⵏ ⵜⵓⵚⴽⵉⵡⵉⵏ ⵉⵡⴰⵜⵙⵏ, ⵎⴰⵛⴰ ⴰⵙⵏⵜⵉ ⵓⵔ ⵉⴼⴽⵉ ⵜⴰⵖⴹⴼⵜ ⵉ ⵜⵎⵥⵍⴰⵢ 
ⵏ ⴽⵓ ⵜⴰⵙⵖⵏⵜ ⴷ ⵓⵔ ⵉⴳⵍⵉ ⵜⵉⵙⵓⴳⴰⵔ ⵉⵥⵍⵉⵏ ⵙ ⴽⵓ ⵜⴰⵔⵙⵓⵜ.

ⵉⵙⵖⵍⴰⴼ ⵏ ⵓⵙⵇⵇⵉⵎⵉⵙⵖⵍⴰⴼ ⵏ ⵓⵙⵇⵇⵉⵎ
ⵉⵙⵎⵏⴷ ⵓⵙⵇⵇⵉⵎ ⴽⵉⴳⴰⵏ ⵏ ⵉⵙⵖⵍⴰⴼ ⵉ ⵓⵙⵖⵓⴷⴰ ⵏ ⵓⵙⵏⵜⵉ, ⵜⵜⵓⵙⵜⵜⴼⵏ ⵅⴼ ⴽⵕⴰⴹ ⵉⵙⴳⵓⵎⵏ:

ⴰⵎⵣⵡⴰⵔⵓ: ⵉⵙⵖⵍⴰⴼ ⵉⵣⴷⵉⵏ ⵙ ⵜⵎⵓⵖⵍⵉ ⵜⴰⵙⵏⵉⵎⴰⵍⵜ ⵏ ⵓⵙⵏⵜⵉ

ⴷⴰ ⵉⵇⵇⴰⵔ ⵓⵙⵇⵇⵉⵎ ⵉ ⵓⵙⵎⵓⵏ ⵏ ⵡⴰⵏⴰⵡⵏ ⴰⴽⴽⵯ ⵉⵣⵣⵓⵍⴰⵏⵏ ⵉⵙⵡⵓⵔⵉⵏ ⴳ ⵢⵉⴳⵔ ⵏ ⵓⵙⵍⵎⴷ 
ⴰⵏⴰⴼⵍⵍⴰ (ⵜⴰⵎⵙⵙⵓⴳⵓⵔⵜ, ⵜⴰⴱⵉⴷⴰⵖⵓⵊⵉⵜ, ⵜⴰⵎⴰⵙⵙⴰⵏⵜ ⴷ ⵜⵉⵇⵏⵉⵢⵜ), ⵉ ⵓⴹⵎⴰⵏ ⵏ 
ⵓⵙⵎⴰⵜⴰ ⵏ ⵉⵎⴰⵏⴰⵔⵏ ⴰⴷ, ⵜⴰⵙⴳⴰ ⵏ ⵓⵙⵉⴷⴼ ⵏⵏⵙⵏ ⴳ ⵢⴰⵏ ⵓⴹⵕⵉⵙ ⴰⵣⵔⴼⴰⵏ ⵏⵏⴰ ⵔⴰⴷ ⴰⵙ 
ⵉⴼⴽ ⵜⴰⵣⵎⵔⵜ ⵜⴰⵍⵓⴳⵏⵜ. ⴰⵔ ⵉⵙⵖⵍⴰⴼ ⵓⵙⵇⵇⵉⵎ ⵙ ⵢⵉⴳⵍⵉ ⵏ ⵜⵙⵓⴳⴰⵔ ⴷ ⵉⵙⵡⵉⵔⵏ ⵏ 
ⵓⵙⵖⵓⴷⵓ ⵏⵏⵙⵏⵜ ⵙ ⵜⵏⵖⴷⵉ, ⴷ ⵓⵣⴷⴰⵢ ⵏⵏⵙⵏⵜ ⵙ ⵉⵎⴰⵙⵙⵏ ⵉⵎⵙⵓⵙⵖⵏ ⵏ ⵓⵙⵜⴰⵍ, ⴷ ⵓⵙⵜⴰⵢ 
ⵏ ⵉⵙⵏⵓⵎⴰⵍ ⵏ ⵜⵙⵓⴳⴰⵔ ⵉⴳⴰⵏ ⵉⵙⴰⵖⵓⵍⵏ ⵉ ⵓⵙⵜⴰⵍ ⵏ ⵜⵡⵓⵔⵉ ⴷ ⵓⵙⵡⵓⴷⴷⵓ ⴰⵏⵙⵙⵓⵎⵓ ⵉ 
ⵉⵖⴰⵔⴰⵙⵏ ⵉⵣⵣⵓⵍⴰⵏⵏ, ⴷ ⵓⵙⵡⵓⵔⵉ ⵏ ⵉⵙⴼⴽⴰ ⵢⴰⴷ ⴳ ⵓⵙⵖⵉⵡⵙ ⵏ ⵉⵏⵎⵔⵉⵜⵏ ⵏ ⵉⵙⴰⴳⵎⵏ 

ⵉⵏⴼⴳⴰⵏⵏ ⵅⴼ ⵓⵣⵎⵣ ⴷ ⵢⵓⵙⴰⵏ ⴷ ⵡⵏⵏⴰ ⵢⴰⴳⴳⵓⴳⵏ ⴳ ⵓⵡⵜⵜⴰⵙ ⵏ ⵓⴹⵎⴰⵏ ⵏ ⵓⵙⵜⴰⵍ ⴰⵎⵙⵖⴰⵔⵓ 
ⵏ ⵉⵙⴰⴳⵎⵏ ⵉⵏⴼⴳⴰⵏⵏ ⴷ ⵓⵙⵙⵓⵊⴷ ⵏ ⵜⵔⵙⴰⵍ ⵉ ⵓⵙⵡⵓⴷⴷⵓ ⴰⵙⵏⵉⵎⴰⵍ ⵏ ⵜⵙⵖⴰⵏ ⴷ ⵜⵙⵓⴳⴰⵔ.

ⴰⵙⵎⵀⵍ ⵏ ⵉⵎⴰⵏⴰⵔⵏ ⵉⵙⴰⵖⵓⵍⵏ ⴳ ⵓⵙⵖⵓⴷⴰ ⵏ ⵓⵙⵖⴰⵏ ⴷ ⵜⵡⵓⵔⵉ ⵜⴰⵣⵣⵓⵍⴰⵏⵜ ⵉⵇⵇⴰⵏ ⵜ ⵉⴳⵍⵉ 
ⵏ ⵉⵖⴰⵔⴰⵙⵏ ⵏ ⵓⵣⵣⵉⴳⵣ ⴰⵣⵣⵓⵍⴰⵏ, ⴷ ⵓⵙⵔⵓⵙ ⵏ ⵉⵍⵓⴳⵏ ⵉⵎⵓⵏⵏ ⵉ ⵓⵙⴽⴰⵔ ⵏ ⵜⵙⵓⴳⴰⵔ, ⴷ 
ⵉⵎⴰⵙⵙⵏ ⵏ ⵓⴹⴼⴼⵓⵕ ⵏ ⵉⵎⵙⵖⴰⵏⵏ ⴳ ⵜⵖⴰⵔⴰⵙⵜ ⵜⴰⵣⵣⵓⵍⴰⵏⵜ ⵏⵏⵙⵏ, ⴷ ⵓⵙⵔⵓⵙ ⵏ ⵜⴽⴰⵕⴹⴰ 
ⵜⴰⵏⴰⵎⵓⵔⵜ ⵉ ⵜⵙⵖⴰⵏ ⴷ ⵜⵙⵓⴳⴰⵔ, ⵔⵏⵓ ⵢⴰⵙ ⵜⴰⴽⴰⵕⴹⴰ ⵏ ⵜⵎⵓⵙⵙⵏⵉ ⵉⵥⵍⵉⵏ ⵉⵣⴷⵉⵏ ⵙ 
ⵜⵙⵓⴳⴰⵔ ⴷ ⵜⵙⵖⴰⵏⵉⵏ, ⵙ ⵓⵣⵔⴰⴽ ⵏ ⵉⵍⵓⴳⵏ ⵓⵖⵣⵉⵏⵏ ⴳ ⵜⵎⵙⵙⵓⴳⵓⵔⵉⵏ ⵜⵉⴳⴷⵓⴷⴰⵏⵉⵏ  
ⵣⵓⵏⴷ ⴰⵙⵎⴰⵍ ⵏ ⵜⵙⵓⴳⴰⵔ ⴷ ⵉⵙⵡⵉⵔⵏ ⵏ ⵡⵓⵟⵓⴼ ⵏⵏⵙⵏ ⴷ ⵓⵙⵎⵉⵍ ⵏ ⵜⵙⵖⴰⵏ ⵅⴼ ⵜⴰⵡⵊⵉⵡⵉⵏ 
ⵜⵉⵣⵣⵓⵍⴰⵏⵉⵏ.

ⵉ ⵓⵙⵖⵓⴷⴰ ⵏ ⵓⵙⵎⵀⵍ ⵏ ⵉⵎⴰⵏⴰⵔⵏ ⵉⵙⴰⵖⵓⵍⵏ, ⵉⵇⵇⴰⵏ ⵏ ⵓⵎⴷⵔⴰⵡ ⴷ ⵜⵙⴳⴳⵯⵉⵏ ⴰⴽⴽⵯ ⵢⴰⵎⵓⵏ 
ⴳ ⵓⵙⵎⴰⵔ ⵏⵏⵙⵏ ⴷ ⵓⵙⵎⵀⵍ ⵏⵏⵙⵏ, ⴷ ⵢⵉⵡⵙ ⵏ ⵉⵎⵓⵣⴰⵢ ⴳ ⵜⵉⵔⵔⴰ ⵏ ⵜⴽⴰⵕⴹⵉⵡⵉⵏ ⵏ ⵓⴳⵍⴰⵎ 
ⴰⵙⵖⵏⴰⵏ, ⴷ ⵓⵙⵔⵓⵙ ⵏ ⵉⵎⴰⵙⵙⵏ ⵏ ⵓⵙⵜⵔⴰⵔ ⴰⵙⵓⵍⴰⵏ ⵙ ⵓⵢⵏⵏⴰ ⵉⵎⵓⵏⵏ ⴷ ⵓⵣⵣⵉⴳⵣ ⴰⵣⵣⵓⵍⴰⵏ, 
ⴷ ⵓⴹⵎⴰⵏ ⵏ ⵓⵎⵢⴰⵡⴰⴹ ⴰⵙⵓⵍⴰⵏ ⴷ ⵜⵙⵓⵙⵖⵜ ⴳ ⵉⵙⵡⵉⵔⵏ ⴰⴽⴽⵯ. ⴰⵔ ⵉⵜⵜⴰⴷⴷ ⵓⵙⵇⵇⵉⵎ ⵅⴼ 
ⵢⵉⴳⵍⵉ ⵏ ⵜⵙⵓⴳⴰⵔ ⵉⵜⵜⵓⵙⵓⵜⵔⵏ ⵉ ⴽⵓ ⵜⵔⵙⵓⵜ ⴷ ⵉⵙⵡⵉⵔⵏ ⵏ ⵡⵓⵟⵓⴼ ⵏⵏⵙ, ⴷ ⴰⴷ ⵉⵖⵉⵢⵏ 
ⵉⵎⵙⵖⴰⵏⵏ ⴰⴷ ⴰⴷⴼⵏ ⵖⵔ ⵉⵙⴼⴽⴰ ⵉⵣⴷⵉⵏ ⵙ ⵉⵎⴰⵏⴰⵔⵏ, ⴷ ⴰⴷ ⴳⵏⵜ ⵜⵙⵓⴳⴰⵔ ⴰⴷ ⵜⵉⵔⵙⴰⵍ ⵏ 
ⵓⵙⵜⴰⵍ ⵏ ⵜⵡⵓⵔⵉⵡⵉⵏ ⴷ ⵓⵙⵡⵓⴷⴷⵓ ⵏ ⵉⵖⴰⵔⴰⵙⵏ ⵉⵣⵣⵓⵍⴰⵏⵏ ⵙ ⵡⵓⴷⵎ ⴰⵎⵙⵓⵎⵓ ⴰⵎⵙⵖⴰⵔⵓ.

ⴰⵔ ⵉⵙⵖⵍⴰⴼ ⵓⵙⵇⵇⵉⵎ ⵙ ⵓⵙⵖⵣⵏ ⵏ ⵜⵎⵢⴰⴷⴰⵙⵜ ⵉⵍⴳⴳⵯⴰⵖⵏ ⴳ ⵓⵙⵜⵔⴰⵔ ⵏ ⵉⵎⴰⵏⴰⵔⵏ ⵉⵙⴰⵖⵓⵍⵏ 
ⵙ ⵓⴱⵔⵉⴷ ⵏ ⵓⵙⵔⵓⵙ ⵏ ⵢⴰⵏ ⵓⵖⴰⵡⴰⵙ ⴰⵣⵎⵣⴰⵏ ⵉ ⵓⵣⵣⵔⴰⵢ ⴰⵙⵓⵜⴰⵍ, ⴷ ⵜⵉⴹⴰⴼ ⵜⴰⵙⵓⵍⴰⵏⵜ 
ⵅⴼ ⵓⵣⵣⵉⴳⵣ ⴰⵜⵉⴽⵏⵓⵍⵓⵊⵉ ⴷ ⵓⴱⵉⴷⴰⵖⵓⵊⵉ ⴷ ⵓⵎⴰⵙⵙⴰⵏ, ⴷ ⵓⵙⵙⵓⵎⵓ ⵏ ⵉⵎⴰⵣⵣⴰⵍⵏ ⴰⴽⴽⵯ 
ⴳ ⵢⵉⴳⵍⵉ ⵏ ⵜⵙⵓⴳⴰⵔ ⵜⵉⵎⴰⵢⵏⵓⵜⵉⵏ, ⴷ ⵓⵙⵏⵓⵍⴼⵓ ⵏ ⵢⴰⵜ ⵜⵓⵚⴽⴰ ⵜⴰⵙⵏⵎⴰⵍⴰⵢⵜ ⵉⵥⵍⵉⵏ ⵉ 
ⵓⴹⴼⴼⵓⵕ ⵏ ⵜⵡⵓⵔⵉ, ⵙ ⵓⵙⵖⴹⴼ ⵉ ⵢⵉⵔⵎⵏ ⵉⵏⴰⵎⵓⵔⵏ ⴷ ⵉⴳⵔⴰⵖⵍⴰⵏⵏ ⴷ ⵓⵙⵔⵓⵙ ⵏ ⵢⴰⵏ 
ⵓⵖⴰⵔⴰⵙ ⴰⵏⴱⵔⵉⴷ ⵢⵓⵎⴰⵏ ⴰⵣⵣⵔⴰⵢ ⴷ ⵓⵙⵖⵓⴷⴰ ⴰⵙⵓⵍⴰⵏ ⵏ ⵉⵎⴰⵏⴰⵔⵏ.

ⴰⵔ ⵉⵙⵖⵍⴰⴼ ⵓⵙⵇⵇⵉⵎ ⴷⵉⵖ ⵙ ⵓⵕⵥⵥⵓⵎ ⵏ ⵉⵙⵏⵜⴰⵢⵏ ⵏ ⵢⵉⵔⵎ ⵉ ⵓⵙⵖⵉⵡⵙ ⵏ ⵜⴽⴰⵕⴹⵉⵡⵉⵏ 
ⵏ ⵜⵔⵙⵓⵜⵉⵏ ⴳ ⵜⵏⵎⵎⴰⵍⵉⵏ ⴷⴰⵜ ⵏ ⵓⵣⵓⵣⵣⵔ, ⴳ ⵓⵡⵜⵜⴰⵙ ⵏ ⵓⵙⵎⵓⵜⵜⵔ  ⵏ ⵓⵙⴰⴷⵓⵔ ⴷ ⵉⵍⵍⵡⴰⵏ 
ⵙⴳ ⵢⵉⴳⵔ ⵉ ⵓⵙⵖⵓⴷⴰ ⵏ ⵉⵎⴰⵏⴰⵔⵏ, ⴰⵔ ⵉⵇⵇⴰⵔ ⵉ ⵓⵙⴽⴰⵔ ⵏ ⵢⴰⵏ ⵓⵙⵜⴰⵍ ⴰⵎⴰⵜⴰⵢ ⵏ ⵓⴷⵔⵉⵣ 
ⵏⵏⴰ ⴷ ⵓⴷⵊⴰⵏ ⵉⵎⴰⵏⴰⵔⵏ ⴳ ⵜⵎⵔⵙⴰⵍ ⴷ ⵉⵎⵙⵡⵓⵔⴰ, ⴰⴼⴰⴷ ⵏⵉⵙⵉⵏ ⴰⴷⵔⵉⵣ ⵓⵔ ⵉⵖⵓⴷⴰⵏ ⵏⵖⵉⵢ 
ⴰⴷ ⴰⵙ ⵏⴰⴼ ⴰⴼⵙⴰⵢ ⵉ ⵜⵎⵓⴽⵔⵉⵙⵜ ⴷⴰⵜ ⵏ ⵓⵄⵔⴰⵎ ⵏⵏⵙ ⴰⵎⴳⴳⴰⵔⵓ.

ⴳ ⵓⵢⵏⵏⴰ ⵉⵣⴷⵉⵏ ⵙ ⵓⵥⵟⵟⴰ, ⴷⴰ ⵉⵙⵙⵓⵎⵓⵔ ⵓⵙⵇⵇⵉⵎ ⴰⴷ ⵉⵜⵜⵓⵡⴰⵍⵙ ⵓⵙⵏⵎⴰⵍⴰ ⵏ ⵜⵓⵎⴰⵢⵜ 
ⵏ ⵉⵎⴰⵏⴰⵔⵏ ⵙ ⵓⵢⵏⵏⴰ ⵉⵏⵎⵏ ⴷ ⵜⵎⵥⵍⴰ ⵏ ⵜⴰⵡⵊⵉⵡⵉⵏ ⵜⵉⵣⵣⵓⵍⴰⵏⵉⵏ ⴳ ⵓⴷⵖⴰⵔ ⵏ ⵓⵙⵜⵜⴼ 
ⴰⵎⵙⵙⵓⴳⵓⵔ ⴷ ⵓⵙⵎⵏⵉⴷ ⵏ ⵉⵙⴳⵣⴰⵍ ⴷ ⵉⵔⵎⵎⵓⵙⵏ ⵙ ⵜⵣⴷⴳⵉ ⴷ ⵜⴱⵔⵉⴷⵜ. ⴳ ⵓⵢⵏⵏⴰ 
ⵉⵣⴷⵉⵏ ⵙ ⵓⵙⴰⵜⵉ ⴰⵔⵎⵎⵓⵙⴰⵏ, ⴷⴰ ⵉⵙⵙⵓⵜⵓⵔ ⵓⵙⵇⵇⵉⵎ ⴰⴷ ⵢⵉⵍⵉ ⵓⵙⵎⵓⵏ ⵏ ⵜⴳⵓⵔⵉⵡⵉⵏ, 
ⴷ ⵢⵉⴳⵍⵉ ⵏ ⵜⵙⵓⴳⴰⵔ ⵏ ⵡⴰⵏⴰⵡ, ⴷ ⵓⵙⵉⴷⴼ ⵏ ⵡⴰⵜⵉⴳⵏ ⵉⵣⵣⵓⵍⴰⵏⵏ ⴷ ⵉⵎⵓⵟⵟⵓⵏⵏ ⴳ ⵉⵙⴰⵖⵓⵍⵏ, 
ⴷ ⵜⵖⴹⴼⵜ ⵉ ⵜⵎⵥⵍⴰⵢ ⵜⵉⵏⵎⵏⴰⴹⵉⵏ ⴷ ⵜⴻⵜⵉⴽⵏⵓⵍⵓⵊⵉⵏ, ⴷ ⵓⵙⵡⵓⵔⵉ ⵏ ⵜⵎⵢⴰⴷⴰⵙⵜ ⵉⵍⴳⴳⵯⴰⵖⵏ 
ⵉⵖⵉⵢⵏ ⵉ ⵓⵙⵎⵓⵙⵙⵓ ⴰⴳⵍⴰⵡⴰⵏ ⴷ ⵓⵔⴰⵜⴰⴽ ⴳⵔ ⵜⵙⵖⴰⵏ.

ⴷⴰ ⵉⵙⵖⵍⴰⴼ ⵓⵙⵇⵇⵉⵎ ⵙ ⵓⵙⴷⵓⵙ ⵏ ⵓⵥⵟⵟⴰ ⵏ ⵜⵙⵓⴳⴰⵔ ⵉ ⴽⵓ ⵜⴰⵣⵣⵓⵍⵜ ⴰⴼⴰⴷ ⴰⴷ 
ⵏⵙⵙⵉⵍⵉ ⵙ ⵜⵕⵡⵉ ⵏ ⵓⵙⵡⵓⴷⴷⵓ ⵏ ⵓⴱⵖⵓⵔ ⴰⵏⴼⴳⴰⵏ, ⵙ ⵢⵉⴳⵍⵉ ⵏ ⵜⵙⵓⴳⴰⵔ ⵉⵜⵜⵓⵙⵓⵜⵔⵏ 
ⵙ ⵜⵏⵖⴷⵉ, ⵙ ⵓⵙⵎⵓⵏ ⵏ ⵜⵖⴰⵔⴰⵙⵉⵏ ⵏ ⵓⵥⴹⴰⵕ ⴷ ⵓⵙⵎⵓⵜⵜⴳ, ⴷ ⵓⵙⵔⵓⵙ ⵏ ⵉⵖⴰⵡⴰⵙⵏ ⵏ 
ⵓⴹⴼⴼⵓⵕ ⵉⵖⵉⵢⵏ ⴰⴷ ⵉⵙⴷⵓⵙ ⵉⵎⵙⵖⴰⵏⵏ ⴷ ⵡⴰⵜⵉⴳⵏ ⵉⵣⵣⵓⵍⴰⵏⵏ. ⴰⵔ ⵉⵙⵙⵓⵜⵓⵔ ⴰⵙⵉⴷⴼ 
ⵏ ⵉⵏⵎⵔⵉⵜⵏ ⵉⵏⵎⵏⴰⴹⵏ ⴳ ⵉⵎⴰⵏⴰⵔⵏ ⴰⴼⴰⴷ ⵏⵎⵏ ⴰⴽⴷ ⵜⵉⵎⵥⵍⴰⵢ ⵜⵉⴷⵖⵔⴰⵏⵉⵏ, ⴷ ⵓⵙⵡⵓⵔⵉ ⵏ 
ⵓⵎⵏⵣⴰⵢ ⵏ ⵜⵎⵥⵍⴰ ⴳ ⵓⵙⴷⵖⵉ ⴰⵙⵏⵉⵎⴰⵍ. ⴰⵔ ⵉⵜⵜⴰⴷⴷ ⵅⴼ ⵓⵙⵜⵔⴰⵔ ⵏ ⵉⵎⴰⵏⴰⵔⵏ ⴰⴼⴰⴷ ⴰⴷ 
ⵎⵓⵏⵏ ⴷ ⵉⵎⵓⵜⵜⵓⵢⵏ ⵉⵜⵉⴽⵏⵓⵍⵓⵊⵉⵢⵏ ⴷ ⵜⵎⵙⵙⵓⴳⵓⵔⵜ ⵜⴰⵎⵉⵖⵉⵙⵜ ⵙ ⵓⵙⵉⴷⴼ ⵏ ⵜⵙⵓⴳⴰⵔ 
ⵜⵉⵎⵓⵟⵟⵓⵏⵉⵏ, ⴷ ⵓⴹⵎⴰⵏ ⵏ ⵓⵎⵙⴰⵙⴰ ⵏ ⵢⵉⴳⵔⴰⵏ ⴰⴽⴽⵯ ⵉⵣⵣⵓⵍⴰⵏⵏ ⵙ ⵓⵜⴰⵔⴰⴽ ⴷ ⵓⴳⵍⴰⵡⴰⵏ ⴳ 
ⵓⵙⵡⵓⴷⴷⵓ ⵏ ⵓⵎⵎⵓⵜⵢ ⵏ ⵉⵎⵙⵖⴰⵏⵏ ⴳⵔ ⵜⵙⵖⴰⵏ ⵙ ⵓⵙⵏⵎⴰⵍⴰ ⵏ ⵜⵙⵓⴳⴰⵔ.

ⴰⵏⵣⴰⵖⴰⵏⵣⴰⵖ

ⴳ ⵓⴱⵔⵉⴷ ⵏ ⵜⵎⵔⵙⵍⵜ ⵏ ⵓⵙⵡⵓⴷⴷⵓ ⵏ ⵉⵙⴰⴳⵎⵏ ⵉⵏⴼⴳⴰⵏⵏ ⴰⴳⵓⵏⵙ ⵏ ⵓⵏⴳⵔⴰⵡ ⵏ ⵓⵙⵍⵎⴷ ⴰⵏⴰⴼⵍⵍⴰ 
ⴷ ⵓⵔⵣⵣⵓ ⴰⵎⴰⵙⵙⴰⵏ ⴷ ⵓⵙⵏⵓⵍⴼⵓ ⵙ ⵓⴱⵔⵉⴷ ⵏ ⵓⵙⵎⴰⵔ ⵏ ⵓⵙⵏⵜⵉ ⵏ ⵉⵎⴰⵏⴰⵔⵏ ⵉⵙⴰⵖⵓⵍⵏ ⵉ 
ⵜⵙⵖⴰⵏ ⴷ ⵜⵙⵓⴳⴰⵔ, ⵙ ⵜⵉⵍⴰⵍⵜ ⵏⵏⵙ ⴳ ⵓⵙⵎⵓⵏ ⵏ ⵜⵎⵓⵖⵍⵉⵡⵉⵏ ⴷ ⵢⵉⴳⵍⵉ ⵏ ⵜⵙⵎⵉⴳⵍⵉⵏ. ⴰⵔ 
ⵉⵜⵜⴰⴷⴷ ⵅⴼ ⵉⵙ ⵏ ⵉⵇⵇⴰⵏ ⵓⵙⴽⴰⵔ ⵏ ⵉⵎⴰⵏⴰⵔⵏ ⴰⴷ ⴰⴳⵓⵏⵙ ⵏ ⵢⴰⵜ ⵜⵎⵓⵖⵍⵉ ⵏ ⵓⵙⵏⴰⵎ ⴰⵎⴰⵜⴰⵢ 
ⵉⵣⴷⵉⵏ ⵙ ⵜⵉⵏⵏⵓⴱⴹⴰ ⵏ ⵓⵏⴳⵔⴰⵡ, ⴰⵔ ⵜⵜⴰⵜⴳ ⵅⴼ ⵉⵙⴰⵖⵓⵍⵏ ⵉⵏⴰⵎⵓⵔⵏ, ⴳ ⵜⵉⵣⵡⵉⵔⵉ 
ⴷⴷⵓⵙⵜⵓⵔ, ⴷ ⵓⵙⵡⴰⵍⴰ ⴰⴳⵍⴷⴰⵏ ⴰⵎⵇⵔⴰⵏ, ⴷ ⵓⵙⵍⴳⵏ-ⴰⵙⴰⵜⵉ ⵓⵟⵟⵓⵏ 51.17.

ⴰⵔ ⵉⵜⵜⴰⵏⵏⴰⵢ ⵓⵙⵇⵇⵉⵎ ⵉⵙ ⵉⵙⵓⵍ ⵓⵙⵏⵜⵉ ⵉⵇⵇⴰⵏ ⵜ ⵉⵏ ⵓⵙⴰⵜⵉ ⴰⵣⵔⴼⴰⵏ ⵉⵖⵉⵢⵏ ⴰⴷ ⴰⵙ 
ⵉⴼⴽ ⵜⴰⵣⵎⵔⵜ ⵜⴰⵍⵓⴳⵏⵜ ⵉⵥⴹⴰⵔⵏ ⴰⴷ ⵉⴹⵎⵏ ⵜⵉⵕⵡⵉ ⵏⵏⵙ, ⴷ ⵡⴰⵍⴰⵙ ⵏ ⵜⵉⵔⵔⴰ ⵏⵏⵙ ⵙ 
ⵓⴱⵔⵉⴷ ⵏ ⵜⵎⵢⴰⴷⴰⵙⵜ ⵢⵓⴽⵣⵏ ⴰⵙⴼⴰⵡ ⵏ ⵓⵙⴰⵜⵉ ⴰⵏⴱⵔⵉⴷ ⴷ ⵓⵎⵉⵥⵉⵕ, ⴷ ⵜⵓⵎⴰⵢⵜ ⵏ 
ⵡⴰⵏⴰⵡⵏ ⴰⴽⴽⵯ ⵏ ⵉⵙⴰⴳⵎⵏ ⵉⵏⴼⴳⴰⵏⵏ, ⴷ ⵓⵙⵔⵓⵙ ⵏ ⵓⵙⵜⵜⴼ ⴰⵣⵣⵓⵍⴰⵏ ⵉⴳⴰⵏ ⵜⴰⵔⵙⵍⵜ ⵏ ⵓⵙⵖⵉⵙⵡ 
ⴰⵙⵟⵕⴰⵜⵉⵊⵉ ⵏ ⵜⵙⵖⴰⵏ. ⴰⵔ ⵉⵜⵜⴰⴷⴷ ⵓⵙⵇⵇⵉⵎ ⵉⵙ ⵖⵉⵢⵏ ⵉⵎⴰⵏⴰⵔⵏ ⴰⴷ, ⴰⴷ ⴳⵏ ⵜⵉⵔⵙⴰⵍ 
ⵏ ⵜⵉⴷⵜ ⵉ ⵓⵙⵉⵜⴳ ⵏ ⵜⵙⵓⴳⴰⵔ ⴷ ⵓⵙⵖⵓⴷⴰ ⵏ ⵜⵡⵓⵔⵉⵡⵉⵏ ⵏ ⵢⵉⴳⵔ, ⵙ ⵜⴼⴰⴷⴰ ⵏ ⴰⴷ ⵜⵉⵍⵉ 

Angle avenues ALLAL EL FASSI et ABDELKRIM EL KHATIB 

(Ex. ALMELIA) BP 6535, Rabat - Instituts

ملتقى شارع علال الفاسي وشارع عبد الكريم الخطيب (الميليا سابقا)

مـعاهد ص.ب 6535، الرباط - ال


